
Papru
KURINTIUNMAYA SHUARAN
Emka papin aar akuptukma

Kurintiunmaya Yus-shuaran Papru datramiania
nu
1' Wi Pdpruitjai, Jesukristu akatramu. Yus nuna

wakerak, ni akatramuri ati tusa anaitiukmai. Wi,
ii yachi Sust1n15Ja1 ju papi akupeaji. 2 Ashi Yus-
shuar Kurintiu péprunam iruntrumna nu ju papi

akupeaji. Atumka Jesukristujai tsaninkiu asarum
Yusna arume. Atumsha tura ashi shuar Jesukristun
enentdimtuiniana nunasha Yus ti penker awajsat-
niun wakerawai. Nincha incha Jesukristu mai
metek Uuntrinti. 3 Yus ii Apari tura ii Uuntri
Jesukristusha waitnentramainia asar yainmakarti
imiatkinchanum tuke shiir pujustinian.

Ii Uuntri Jesukristujai tsaninkia pujustin

4 Yusan dujkun yuminsan atumin shiir
enentaimtajrume. Jesukristujai  tsaninkia
pujakrumin  Yus shiir enentdimturmawai.
5 Jesukristujai tsaninkia pujakrumin Yus atumin
ti ydinmawai ashi pénker ana nu enentaimtakrum
tuke shiir chichastinian. 6 Kristu juna tdramniaiti
tichamkaj'. Ashi yamaikia uminkiayi. 7 Tuma
asamtai ashi Yus suramna nu atsumatsrume. Nu
tirakrum ii Uuntri Jesukristu tatin tuke ndkarme.
8 Tura iniaitsuk tuke emettamattawai ii Uuntri
]esukristu tdmatai atumi tunaarin pachischatin

tusa Yus achirmakmarme. Tura Nii tana nuna
tuke umiktatui.

Yus-shuar akantramu
10 Yatsuru, ii Uuntri Jesukristu naari pachisan,
seajrume métek enentdimpratarum tusan. Niishda
niishda enentdimprairap antsu chikichik enentaijiai
métek enentdimsa pujustarum. 11 Atum yajauch

chicharnaisarum pujarme. Krui shuari tu
ujatkarmatai tajarme. 12 Kame junis awai:
Chikich “Wi Pdprunuitjai” tuiniawai.  Chikich
“Apurusnaitjai” tuiniawai. Chikichcha “Wi
Pitrunuitjai” tuiniawai. Chikichcha “Wi Kristu-
shuaraitjai” tuiniawai. 13 sWari, nuinkia,
Kristu akantramukait. Paprusha krasnum

jarutramkamaashi. Tura Papru naari pachisa
imiaimiukaitrum? 14 Atumin untsuri imiaichu
asan shiir enentdimjai. Aya Krispu Kayujal
jimiarchiniak imiaimjai. 15 Nujainkia shuar “Papru
ndarjin imiaimiuitjai” tichamniaiti. 16 Maa, nekas,
Estepanasa shuarincha imiaimjai tura chikich wi
imiaimiun nékatsjai. 17 Kristu imiakrattia tusa
akuptukchamai antsu uwempratin chichaman
etserkat tusa akuptukmai. Tura ti neka
chichainia nunisan chichaatsjai shuar wi shiir
chichaamun enentdimprarain tusan. Antsu
yupichuch chichaajai Kristu krusnum jakamuk
paant ati tusan.

Kristu Yusa kakarmarincha ni nekatairincha
paant iniakmasmiania nu

18 Kristu krusnum jarutramkamu étsereaji.
Antsu Yus-shuarchaka menkaakatniunam wéana
nu, “antraiti nu chicham” tu enentdimainiawai.

Antsu Yus-shuarti, uwempratniunam weakur,
“nu chichamjai Yusa kakarmari takusminiaiti”
tu enentdimji. 19 Nunisan tawai Yus-Chicham
yaunchu aarma: “Ju nunkanmayan ti neka ainiana
nuna chichamen emesrattajai; ti unuimiararu
dinianak dantar awajsattajai” tawai Yus ni
chichamen. 20 Iis, ju nunkanam uwempratin

chicham iruntsuk. = Nu chichaman ashi mash
Yus antar awajsaiti. Ti neka dainiana nusha,

jintinkiartin diniana nusha, ashi ju nunkanmayan
unuimiar ti chichastinian nékana nusha, nu
shuar mash “wi tdjana nujai pénker pujusam
uwemprattame” tu enentaimiainiawai. Tura
nunaka mash Yus penké antar najanaiti. 21 Aya ni
nékamujai aents Yusan nekaacharmiayi. Nunisan
ati tusa Yus tdramiayi, timid neka asa. Antsu ashi
aentsun Yus ni chichamejai uwemtikratniun
wakerimiayi.  Chikich “antraiti” tuiniana nu
chichamjaink! Yus Nin enentdimtuinia nunaka
uwemtikratniun wakerak tdramiayi. 22 Israer-
shuar “aentsti turachminian iniakmasta, wi
nekaataj” tuiniawai. Kriaku shuarsha “ti
enentdimsam, mash pénker jiikim turuttia
wisha métek enentdimprataj” tuiniawai. 23 Iikia
antsu Kristu krdsnum jarutramkamuk étsereaji.
Israer-shuarsha “ju chicham natsantaiti” tu
enentaimiainiawai. Israer-shuarchasha “ju

chicham_dantraiti” tu enentdimiainiawai. 24 Tura
Yus achikiarma, Niiniu ajasarat tusa, Israer-

shuarsha Israer-shuarchasha mai metek “Kristu
krusnum jarutramak Yusa kakarmarincha

ni nekatairincha paant iniakmasmiayi” tu
enentdimji. 25 “Yusa nekatairi antraiti” tuiniawai

aents, turasha imid nekas pénkeraiti. “Yusa
kakarmarisha jeatsui” tuiniawai aents, turasha

imid nekas kakarmaiti. 26 Enentdimtumastarum
yatsuru. Yus achirmakmarme Niiniu a]astlman

tura ju nunkanam ti neka dinia nunisan
atumiin ti neka iruntsui. Ti akupniusha ti
nankaamakusha atumiin iruntsui. 27 Antsu
ju nunkanam nékachua nunis ana nuna Yus
achikiuiti ti neka nuna iniatsaartinian. Tura
ju nunkanam kakarmachua nunis ana nunasha
Yus achikiuiti kakarma nuna iniatsaartinian.
28 Péejchachincha, nakitsamuncha, d&ntrachincha,
Yus achikiuiti ashi nankaamantu irunna nuna
amuktinian. 29 Nujainkia chikichkisha Yusjai
waantu enentdimprachminiaiti. 30 Tura Yus
atumin Kristujai tsanin apujtamsaiti. Tura Kristu
enentdimtusar Yus nekas nekatainkia nekaattaji.
Kristu enentdimtakrin Yus shiir enentdimturmaji,
pénker awajtamji, tura uwemtikramji. 31 Yus-
Papinium yaunchu aarma nuniskete: “Shuar
nankaamantu enentdimprataj tdkunka ii Uuntri
Yus tiramun wararsati.”

2

Kristu krusnum jakamu etserkamu
1 Wisha, yatsuru, atumiin jeamaj nui Yus-

chichaman ti neka chlchalma dintsan tura
iwiasanak ujakchamajrume. 2 Tura atumjai

pujakun  aya  chikichkiniak  nekaatniun
enentaimpramjai. Juiti: Jesukristu, tura Jesukristu
krusnum jakamu. 3 Nékayatan kakarmachu
sapijmiashim jearmiajrume. 4 Yus-Chichaman
ujaakun ti neka chichainia aintsan nupetkataj

tu  enentdimturchamajrume. Antsu  Yusa
kakarmarincha tura ni Wakanincha paant
iniakmasan  Yus-Chichaman  ujakmajrume.
5 Aentsu nekatairijiai Yus enentdimtuschatniuiti
antsu Yusa kakarmari paant nekaarum Yus

enentaimtustiniaitrume., Nuni asamtai Yus-
Chichaman tu ujakmajrume.

Aya Yusa Wakanijiai Yusnan nekaamniaiti

6 Tumaitiat Yusa nekatairi atsuk. Yulsnan
unuimiararujai Yusa nekatairin dujmatji. Tura
Yusa nekatairinkia aentsu nekatairi dintsachuiti.
Jununkanam akupin ainia nuna nekatairinchuiti
Yusnaka. Ju nunkanam akupniuka ishichik pujus
amuukachartatuak. 7 Yaunchu ju nunka atsain
Yus in uwemtikrampratniun enentaimpramiayi
ti shiir pujusarmi tusa. Ju Yusa enentaimmiari
yaunchu nekanachmiayi, tura yamaikia nu
nekaar dujmatji. 8 Ju nunkanam akupniuka
nuna penké nekaacharmiayi. Nékainiakka ii
Uuntri timid shiira nuna, Kkrisnum madaacharu
aayl. 9 Yaunchu Yus-Papinium darchamukait:

“Shuar Yusan aneana nuna Yus ti shiiran
susattawai. Susattana nuka timid pénker

asamtai shuar wainkiachman, antukchamuncha,
enentaimtachmancha Yus susattawai” tu aarmaiti.
10 Tura Yusa Wakani ii enentain pujurtamuk Yus

suramsattajnia nuna yamai paant jintintramji.

Nu Wakancha imia Yus enentdimmiancha mash
nekawai.

11 Shuar enentdimna nuna chikich shuar
nekaamniakait. Antsu aya ni enentdjjiain

nékatsuk. Nunisan aya Yusa Wakani Yusnan
paant nékawai. 12 Ju nunkanmaya aents

enentdimiainia nujai Yusna nekaachminiaiti.
Antsu Yusa Wakanin in suramaj nujai Yus shiir
tsankatramajnia nu nekaamniaitji. 13 Yusa
Wakani jintintramji Yusnan chichastinian Nii
wakera dintsan. Ni chichamen suramji. Turamtai
il nékamujal YUsna étsertsuji. Tuma asamtai imia
Yusna nuka Yusjai pénker wekainia nu jintiaji.

14 Yus-shuarcha Yusa Wakaniniun dantatsui
antraiti tusa. Aya Yusa Wakani jintintiamniaitkiui
Yus-shuarcha nuna penké nekaachmin ainiawai.
15 Antsu Yusa Wakanin takaku ashi mash iis,
pénkera nuna nekaamniaiti. Nii tirana nunasha
chikich shuar sumamtikiachminiaiti. 16 Yus-
Papinium yaunchu darmaiti: “¢Yusa enentdimmiari
ya neka. Tura Yusan ya jintintiamniait?” tu
darmaiti. Tuma ain iikia Yus-shuar &jinia nu, Kristu
enentaimna nunisrik enentaimji.

3

Paprusha Apurussha Yusa takatrin mai
tsaninkiar takainiawai

1 Tura wikia, yatsuru, nuik ai atumjai
pujakun Yusa Wakanin umirniun chichastinia
dintsanak atumjai chichastinian tujinkiamjai.
Antsu ayash wakeramu umirin asakrumin
Kristunam katsuarcharujai chichastinia dintsanak
atumjai chichasmajai. 2 Uchi kuirach naman
ayurachminiaiti antsu aya umuntsatniuiti.
Nunisan aya yupichuchin ujakmajrume, itiurchat
ana nu tujintiakrumin. Tura yamaisha itiurchat
ana nu tuke tujintiarme. 3 Tuke ayash wakeramu
umirniuitrume.  Yajauch enentaimtunaiyakrum
tura katsumnaiyakrum akantramuitrume. Nujai

pdantaiti &tum ayash wakeramu umirniuitrume.
Yusnan enentdimticharujal métek wekainiaitrume.
4 Atumiinkia shuar “wi Pdprunuitjai” tuiniatsuk.
Chikichcha “wi Apurusnaitjai” tuiniatsuk. Tu
chichaakrum ayash wakeramu umirniuitrume.
> Watsek. Wi Papru ti pénkeraashitiaj.
Apurussha ti pénkeraashit. Antsu iisha aya Yusa
takarniurintji. Yus-Chicham étserkurin ii Uuntri
enentdimtuschamkuram. Ii Uuntri takatan chikich
chikich suramsamajnia nuke takasmaji. 6 Wi

Yus-Chichaman étserkun arakan_ araktinia dinis
takasmajai. Apurussha entsan ukatramai. Tura

Yus nu arakan tsakatmarmai. 7 Arakan araana
nusha, entsan ukatna nusha antrachukait. Antsu
Yusak arakan tsakatmaru asa ashi turachukait.
8 Arakan araana nusha, entsan ukatna nusha
métek diniawai. Tumaitkiuisha takasmajai métek
Yus akiktatui. Pénker takasmatainkia pénker
akiktatui. 9 Wisha Apurussha Yusa takatri mai
tsaninkiar takaaji. Tura Yus atumi enentdin
takaakui atumsha Yusa nunkea aintsaitrume.

Jeasha enentdimpramniaiti. Yus atumjai
takaak jed jeamtinia dintsan takaawai. 10-11 Jea
jeamainiak, emka uunt kaya nunka init ikiursar
kaki awajsatin diniawai. Tura nuyanka nu
kayanam ekeniar jukitniuiti jea wewe ati tusa.
Wikia jed jeammin ti unuiniamiarua dintsanak
uunt kaya nunkd emka ikiustinian nekaan,
Nunisnak Jesukristunun emka ujakmajrume. Tura
Jesukristu uunt kaya kaki ikiusma dinis asa Ninkiti
nui jea ekenkatin. Iis, ashi enentdimtustinia
nankaamas Jesukristu enentaimtustiniaiti. =~ Nu
asamtai Jesukristunun emka ujakmajrume. Yus

nuna etserkatniun tsankatrukuiti. Wi embka,
uunt kaya ikiursatniua dintsan, Jesukristunun
ujakmajrume.  Tura nuyanka chikich shuar
ekeniar jeammin diniawai. Tura anearti
pénker jeamtinian. 12 Tura jea jeamainiak
nii wakerak pénker ana nujai jeamminiaiti.
Nii pénker jeamtinian wakerak kurijiaisha,
kuitjaisha, shiirmach kayajaisha jeamminiaiti.
Chikich jeamkuka numijiaisha, kenkujaisha,
nukajaisha jeamminiaiti. Nunisan shuar
Yusnan takaak pénker takasminiaiti turasha
nankamas takasminiaiti. 13 Tura amuukatin
tsawant jeakui ashi ni takatri paant atatui. Nu
tsawantaisha Yusaiya ji dtatui tura nu jisha ni
takatri pénkera nunasha tura yajauchia nunasha
nekapsattawai. 14 Tura shiir jeamuka tura nu
jeasha esaachmatainkia shiir akinkiattawai.
15 Antsu nankamas jeamuka imianinki jiniumia
uwemprattawai, tura ni jeamma esaa penké
atsuttawai.

16 Enentdimpratarum. Yusa Wakani atumiin
puja asamtai Yusa Jee ajasuram nu nékatsrumek.
17 Shuar Yusa Jeen émeseakuinkia Yus nu shuaran
emesrattawai. Yusa Jeenka timid shiir asamtai
turattawai. Nu Jea atumketrume.

18 Ju nunkanmayan unuimiarua nunisrum
“ti nekaitjai” tu enentaimtumasrum
ananmamawairap. Antsu ju nunkanmayan
nékachu dinis ajas Yusnan ti shiir unuimidrtiniaiti.
19 Ju nunkanmaya aents nékainia nuna Yus
“antraiti” tawai. Yus-Papinium darmaiti:

“Tu nunkanmayan unuimiarun ni
enentdimmiajain Yus sumamtikiattawai.”

20 Tura nu arantcha darmaiti:
“Uunt Yuska “unuimiaru enentdimmiancha penké

antraiti” tawai.” ]
21 Tuma asamtai “Pdprunuitjai tdrumna nusha,

“Apurusnaitjai”, tura “Pitrunuitjai” tdrumna
nusha dantar enentdimprume, nii aya aents
dsarmatai. Tu enentdimprarum warasairap.

Antsu nekaatarum.  Ashi irunna nu atumin
yainmaktiniaiti. 22 Paprusha, Apurussha, Pitrusha,

ju nunkanmayasha, iwiaakmasha, jakatniusha,
yamai {runna nusha, ukunam datatna nusha,
mash atumniaiti shiir yainmaktin. 23 Atumsha
Kristunuitrume, tura Kristusha YUsnaiti.

4

Yus akatramu takatri

1 Jdnisan ashi shuar enentdimturmastiniaitji.
I[ikia aya Kristu yaintrintji. Kristu akatramurintji
Yusna yaunchu nekaachma ana nu yamai
etserkatin. 2 Watsek, akatramuka tdna nujai
métek umiktiniaiti. 34 Wi umikmancha
umikchamuncha ii Uuntri Kristu nékawai. Atum
enentaimturarmena nusha tura chikich aents
enentaimturainia nusha wijiainkia antraiti. Imia
wikisha nekamatsjai. Kame winia tunaarun
penké waintsujai tura aya nujai “pénkeraitjai”
tichamniaitjai. Ninki Yus iirui. 5 Tsawant jeamtai
ii Uuntri Kristu atak tatatui. Tura ashi yamai
kiritniunam uukma nuna tura shuar ashi
enentaimprarma nunasha paant awajsattawai.
Nu tsawant jeatsain shuar umikiuashit tusarum
enentdimtusairap. Tura nu tsawantai Yus ashi
pénker umikiarun shiir awajsattawai. Pénker



1 KURINTIUNAM 4:6 X 1 KURINTIUNAM 4:13

umikiuncha ishichik umikiuncha takasmajai
métek Yus shiir awajsattawai.

6 Atum “Ju shuar pénkeraiti tura chikich
pénkerchaiti” tu akanndirarum penké
tichatniuitrume, yatsuru. Nuka paant ati tusan
“Atum “Wi Paprunuitjai” tura “Wi Apurusnaitjai”
tlirap” tajai. Antsu aya Yus-Papinium darmajai
métek enentdimsatarum. 7 Ameka chikich shuarjai

méteketme. Tura ashi takakmena nusha Yus
amasmaiti. Tura Yus amasu asamtai ¢itiurak

dminiukea dintsam nujai nankaamantu ajai tu
enentaimtumam?

8 ;Ti kuitrinniua dintsan tura ashi takakua dintsan
enentaimtsurmek. In nankaakarum uunt kapitian
ajasua dintsan enentdimtsurmek?  Nekas uunt
kapitidn ajasrumka maak. Nuinkia iisha atumjai
akupkaintji. 9 Chikich shuar mash nankaamantu
dinis diniakuisha Yus in ni akatramurin ashi
amuamunam apujtamsaitji. Tu enentaimpramniaiti.
“Yajauch diniawai, maatdi” tu pujurtamji shuar.
Tura Yusa suntarisha ashi juya shuarsha in {istai
tusar kdutramkaitji. 10 Iikia atumjai jeatsji. Kristu
shuari asakrin nékachua ainis enentaimturmaji
shuar. Atum antsu Kristunam ti nékachuashitrum.
[ikia kakarmachuitji. Atum timia kakarmaitrume.
Atumka ti penkeraitrume. Antsu iikia muijtiaintji.
11 Tuke yamaisha tsukamaji, kitiamaji, entsartin
atsumaji.  Katsumpramji. Jeasha atsumaji.
12 Ti ewejéjai takaakur ti pimpiaji. Shuar
katsekramainiaji turasha iikia shiir chichamjai
aiyaji. Itiurchat awajtamainiakuisha katsunteaji.
13 Tsanumprutmakrincha tuke shiir chichaaji.

Tsuata aintsarik tuke yamaisha ashi yajauchia
Nunisan ajapramatniun enentdimturmainiaji.

14 Atumin aya iniatsaartajtsan juni dattsujrume.
Antsu winia aneamu uchirua aintsan jintintjarme.
15 Atumin Yus-Chichaman ujaakun Yus-shuar
ajastinian unuiniamjarme. Nujai Jesukristu
enentdimtakrumin atumi aparia dintsan ajasmajai.
Chikich shuar Kristunun jintintramatin timia
untsuri dkuisha aya wiki atumi aparintjai. 16 Tuma
asamtai wi wekaajna dintsan wekasatarum
atumsha.

17 Nu  tdratarum _tusan winia aneamu
uchirun Timiutéun akuptukmajrume. Niisha

ii Uuntri Kristun enentdimtamunam winia

uchiruiti tura Kristun enentdimtak tuke shiir
wekaawai. Turasha wi Kristujai wekaamun

ataksha enentaimtikramprattawai. Nuiti ashi
Yus-shuarnum wena jintiajna nuka. 18 Papru
yamaikia iraishtatui enentaimturainiak chikich
chikich nankaamantuitjai tu enentdimtumainiawai.
19 Antsu Yus wakerakuinkia wdrik iitiam tusan
wakerajai. Nuinkia nankaamantu chichamen
antukchattajai antsu watskea, ni tiramurisha {istai.
20 Yus akupeana nu shuar aya chichainiatsui antsu
Yusa kakarmarin iniaktuiniawai. 21 Watsek,
¢warl  enentdimprum? Atum tuke nunisan
enentdimkiurminkia wi winin asutidtniuitjarme.
Tura pénker enentdimkiurminkia, aneakun shiir
chichasminiaitjarme. ;Atumsha tia wakerarum?

S

Tsanirmamu ti tunaiti

1 Atumiin shuar ti tunda tura awai. Ju
yamai ashi nekanaiti. Nu shuar ni apari nuwé

achikiuiti. Timia tunaaka nu_tsanirmamu Yus-
shuarchanumsha atsawai. 2 ¢Nu tunaajaisha

tuke nankaamantu enentaimprumek? Antsu
Uuttiniaitrume. Nu shuar tunda turaka atumiinia
akankatniuiti. 3 Ayashur pujachkuisha wi nui
pujda aintsan nuna tunaarin paant nekaamjai,
tura asutidtniuiti tajai. 4 Tuma asamtai atum
kaunkakrumin ii Uuntri Jesukristu kakarmarijiai
tura wi nui pujaa aintsanak, ii Uuntri Jesukristu
kakarmarijiai 5 nu shuar uunt iwianchnum
surunkatniuiti ni ayashi wakeramuri amukati
tusa. Nujai ni wakani uwemprattawai ii Uuntri
Jesukristu tdmatai.

6 “Jikia pénkeraitji” tdrumna nu dantraiti,
tunda atumiin tuke akui. Iis, “Karia ishichik
yuminnium enketam mash karimtiktsuk” tiniu
diniawai. NUnis dtatui ju tunaajai. 7 Tuma asamtai
nu karia ukartarum yajauch awajturmasaij
tusarum. Nunisrum ju tunaanumia kanakrum
pénker atatrume. Yaunchu enentdi karia nunis
amuukatniuiti. Ashi yamarmak yuminia
dintsan ajasuitrume. Tanta wakapruachusha
enentaimpratai. Israer-shuar paskua nampernum
aya wakapruachu tantan yuu ainiawai. Atumi
tunaari atsakui atumsha nu ndmper-tantaa aintsar
pénker ajasuitrume. Paskua nampertincha
Israer-shuar murikiun main diniawai. Nunisan
Kristu jaka ii murikria dinis ajasuiti. 8 Tuma
asamtai iisha paskua ndmper ndjanku pujakur
tuke nunisan shiir wekasatniuitji. Tuma asamtai
ashiyajauch tunaasha irunna nuka karia yaunchu

nawamua daintsankete. Nuka atsutniuiti. Antsu
nekas ana nuka shiir enentaimsar wekasatniuitji.
Nuka yuminia aintsankete.

9 Nuik papin datramajrumna nui “Tsanirma
shuarjainkia {fischatniuitrume” timiajrume. 10 Ju
nunkanam Yus-shuarchaka aya tsanirma,
aya kuitniak ikiauwin, aya kasak, aya dntar-
yusan tikishmatin diniatsuk. = N shuarjainkia
penké lischatniuitkiurmeka ju nunkanmaya
jlinkintrume. Nunaka tatsujai. 11 Antsu wi tdjana
nu juiti, Shuar “Yus-shuaraitjai” tdkunka tura
tunda tudriniaitkuinkia niijiai {lischatniuitrume.
Tsanirmasha, kuitian ikiauwincha, antar-
yusan tikishmatniusha, tsanumniusha,
nampencha, kasasha “Yus-shuaraitjai” takuinkia
lischatniuitrume. Penké niijiai yurumashtiniaitrume.
12-13Yus-shuarcha tunaari pachischatniuitjai. Yus
nulnaka fistatui. Atumka antsu atumiin Yus-shuar
ainia nuna tunaari fistiniaitrume. Tuma asamtai
nu shuar tunaarintin atumiiya akankatarum.

6

Yus-shuar nuamtak itiurchat awajnaisarka Yus-
shuarchajai nuna iwiarashtin diniawai

1 Yus-shuarka chikich Yus-shuarjai itiurchat
pujakka Kkapitidnjai chichas iwiarashtiniaiti
Yus-shuarcha asamtai. Antsu Yus-shuar irunna
nujai iwiarati. 2 Enentdimpratarum. Amuukatin
tsawantai Yus-shuarka ashi ju nunkanmaya
shuara tunaari mash nekaawartatui. Tura ashi
tunda nekaatniuitkiurmeka itiur yupichuchia nu
nekaashtatrum. 3 Nu arantcha Yusa suntari
turamurisha nekaattaji  pénkerashit tusar!

Nayaimpiniam turawarma nekaatniuitkiurkia
itiura ju nunkanmaya nu tujinkiattaji. 4 Pai,
itiurchat dkuinkia Yus-shuar penké tujintiainiana
nujai iwiaratarum antsu. > Natsaruk tusan nuna
tadjarme. Wari, ¢atumiini chikichkisha atsawak ni
yachi itiurchatri pénker iwiaramnia? 6 ; Urukamtai
Yus-shuar ni yachijiai itiurchat pujakka Yus-
shuarchanum wea iwiaratniun? 7 Atumi
itiurchatri kapitiannium jukirmeka nujainkia
atum tujinkiamu pdantaiti. Natsantchakait.
Itiurchat ana nusha urukamtai antsu katsuntram
asakaatsum? Kasamkamusha ¢urukamtai
katsuntram asakdatsum? 8 Antsu Aatumka
nuamtak yachijiai itiurchat awajndiyarme tura
kasarndiyarme.

9 Tunda turinkia Yus akupeamunam
pachiinkiachmin  ainia nu  nékatsrumek.
Anannawairap. Ashi tsanirma nusha, antar-
yusan tikishmatniusha, nuamtak d&ishmanjai
tsanirmasha, 19kasasha, ashi kuitian ikiauwincha,
nampencha, tsanumniusha, yajauch chichainia
nusha, chikich shuaran anankawar atantin
ainia nusha Yus akupeamunma nui penké
wayashtin diniawai. 11 Atumiiyasha chikich chikich
nuna turin armai. Tura yamaikia ii Uuntri
Jesusa kakarmarijiaisha tura ii Yusri Wakani
kakarmarijiai atumi enentai shiir ajasuiti,
atumsha Yusna ajasurme, tura tuke pénker
ajasurme.

Ii ayashi yajauch dchatniuiti

12 “Ashi tUramniaitjai” tiniu diniawai tura
nekasaiti. Tuma ain mash yadinkiashtatui
pénker wekasatniun. Nekas ashi turamniaitjai



1 KURINTIUNAM 6:13 XV 1 KURINTIUNAM 6:20

tura nankamas tdratniujai nupetnakchattajai.
13 Junasha tiniu diniawai: “Apatuk wakejainchu
tura wake apatkujainchu mai antraiti.” Apatkujai
wakesha nekas mai metek enentdimpratin diniawai
tura Yus mai metek amuktatui. Nunisan ii ayashi ii
Uuntri Kristunuiti tura Kristu ii ayashi nérenniuiti.
Tuma asamtai ii ayashijiai tsanirmashtiniaiti.
14 Tura Yus ii Uuntri Jesusan iniantkimia nunisan
ii ayashincha nu kakarmarijiai iniantkittiawai.

15 Ashi ii ayashiin Kristu ayashimkiaiti. ¢Nu
atumka nékatsrumek? Winia ayashrusha Kristu
ayashiiya asamtai ¢itiurak nuna tsaniri ayashin
najanattaj? Penké turachminiaitjai. 16 Kame ¢jusha
nékatsrumek? Aishman tsanirijiai tsaninkiar chi-
kichik ayashtinia &inis ajainiawai. Nunisan Yus-
Papinium darmaiti: Mai chikichik ayashtinia ainis
ajasartatui. 17 Tura shuar ii Uuntri Kristujai
tsaninkia mai chikichik wakantin ajainiawai.

18 Tuma asamtai tsanirmatniunmaya yajdyan
wainkiarum tsékentiarum. Chikich tundairunnanu
ii ayashinkia ti yajauch awajeatsui. Turasha shuar
tsanirmakka ni ayashiniak yajauch awajeawai.
19 Yusa Wakani ame enentdimin pujurtamu
asamtai, ame ayashim ni jeente. Nu Wakaninkia
Yus amasuiti. ¢Nuka nékatsrumek? Tuma asamtai
ame ayashmi nérenchaitme. 20 Kristu numpejai
sumakma asamtai, ayashmisha wakanmisha
Yusna diniawai. Yusna asamtai ayashmijiai pénker
tUratniuitme, Yus shiir awajnasti tusam.

7

Nuatkatniusha pénkeraiti, nuatkashtincha

pénkeraiti

1 Ayu. Atum datrurmarmena nuna yamaikia ujak-
tajrume. Shuar nuatteachkusha pénkeraiti. 2Tura
ti tsanirmatniun enentaimtuinia asar ashi aishman
ni nuwenak nuatkati tura ashi nuwa ni aishrinin
iniumkati. 3 Aishmansha ni dishri asa nuwen
tiratniua nuna umiktiniaiti. Nunisan nuwasha ni
nuwe asa ni aishrin tiratniva nuna umiktiniaiti.
4 Nuwaka ninki ni ayashi nérenniuchuiti, antsu ni
dishriniuiti. Nunisan dishmansha ninki ni ayashi
nérenniuchuiti, antsu ni nuwénuiti. > Ni ayashi
suritnaikiashtin diniawai. Tura mai itit awajnait-
suk Yus daujsatin wakeruiniak ishichik tsawant
kanakmin ainiawai. Tura nuinkia atak tsanin pu-
justin diniawai. Turacharmatainkia uunt iwianch,
Satands, tunaanum iniartinian utsutkattawai kat-
suntratniun tujintiakui.

6 Ayu. Tura nuna darayatan ndjainkia “ashi shuar
pachitsuk nuatkatniuiti” tatsujai. Nuatkatniuitk-
iumka pénkeraiti. 7 TUramtai “ashi wijiai métek
nuatkachuitkiuinkia maak ainti” tajai. Tura Yus
ashi shuaran imid métek najanachuiti. Chikichan
nuatkatniun susaiti, tura chikichan yupichuch kat-
suntratniun susaiti.

8 Natsancha wajencha juna tdjai, “Wijiai métek
nuattsuk pujusrumka pénkeraiti.” 9 Tura katsun-
tratniun tujinkiarka nuatkarti. Ti katsuntrach-
min nekapeakum nuatkatin pénkeraiti.

10 Nuatnaikiarun antsu tdjai, “Nuwa nuatka-
muka ni dishrin ikiukchatniuiti” tajai. Nunaka
ii Uuntri Kristu akupkaiti aya winia chicham-
pruchuiti. 11 Tdramtai ni dishrin ikiukkia ninki
atak nuatnatsuk pujusti tura tsanin pujustinian

wakerakka ataksha ni aishriin waketkiti. Nunisan
dishmansha ni nuwen ajapashtiniaiti.

12° Chikich shuaran juna tdjai wikia, ii
Uuntri Kristu juna akupkachuiti. Yus-
shuara nuwenka Yus-shuarchaitkiunka
tura ni Aishrijiai pujustinian wakerakka
pénkeraiti; ajapashtiniaiti, tajai. 13 Nunisan
Yus-shuara aishri Yus-shuarchaitkiunka tura
ni nuwejai pujustinian wakerakka pénkeraiti;
ikiukchatniuiti. 14 Nu nuwaka “Yus-shuarchajai
tsanin pujakun Yusjai yajauch ajastatjai” tu
enentaimprashtiniaiti. Antsu nii Yus-shuar asamtai
ni aishri niijiai pujd asa pénker ajasminiaiti
Yusjai. Nunisan nuwgka Yus-shuarchaitiat ni
aishri Yus-shuaraitkiuinkia niijiai tsanin puja asa
pénker ajasminiaiti Yusjai. Nunisan ni uchirisha
pénker ajasmin diniawai Yusjai. Nunischaitkiuinkia
ni uchiri Yus-shuarcha uchiria daintsar ainti.
15 Tura dishmansha nuwasha Yus-shuarcha ana nu
kanaktinian wakerakka turati. Yus-shuar nujai
ankantaiti. Nunisan asati. Tuke madaniaktinian
Yus nakitramaji. 16 ;Nuwaka ni aishri Yus-shuar
ajastatna nuna nekas nékawak. Tura dishmansha ni
nuwe Yus-shuar ajastatna nuna nekas nékawak?
Yus-shuarcha nuka wétinia wakerakka weti.

17 Watsek.  Shuarka Yus-shuar ajaska Yus
nin najanama dintsan tuke Aatiniaiti. Pujumia
dintsan pujusminiaiti. Nunaka ashi Yus-
shuarnum akupeajai. 18 Iis, Yus-shuar ajasuka
Israer-shuaraitkiunka tuke Israer-shuar
ati. Tura Israer-shuarchaitkiunka Israer-
shuar ajastin enentdimprashtiniaiti. 19 Israer-
shuaraitkiumsha tura Israer-shuarchaitkiumsha

nuka enentdimtuschatniuiti. Aya Yus tana

nu  umirkatin  nekas _ enentdimtustiniaiti.
20 Yus-shuar ajasuka nuik pujumia dintsan

pujusminiaiti. 21 Chikich shuara takarniuri
asam ti itiurchat pujakmesha itiurchat
enentdimpraip. Tura ankant jiinkimniaitkiumka
jlinkitid. 22 Ankantchaitkiumka ankantaitkiumsha
ju enentdimpratd. Takarniuka Yus-shuar ajas
tuke chikich shuara takarniurinkiusha shiir
enentaimpratniuiti Kristu nin tunaanumia ankant
awajsamtai. Tura shuar takarniuchua nu, Yus-
shuar ajas Kristu takarin ajasuiti. 23 Ti waitsamiayi
Kristu in ankant awajtamsatniun. Ni numpejai
sumakma asarum shuar emetamu dirap. 24 Tuma
asamtai shuar Yus-shuar ajas nuik pujumia
dintsan yamaisha pujusti tura Yusan enentdimtus
wekasati.

25 Nuwa natsa turatniua nuna yamaikia
aujmatjai. Kristu juna akupkachmai tura
Kristu anenkratmari ti nekapsa asamtai wi
tdjana nu antukminiaiti. 26 Tuma asamtai
juna tdjai. Ti iturchatnum puja asakrin shuar
aya junisan nuattsuk pujustin pénkeraiti.
27 Nuatkaitkiumka nuwem ikiukip. Ndtsaitkiumka
nuwa eakaip. 28 Tura nuatkumka tunda
tUratsme. Nuwasha iniurtukka niisha tunda

turachuiti. Turasha nuatnaikiaru itiurchatan ti
wainkiartatui ju nunkanam. Nu itiurchatnumia wi

uwemtikraintjai.

29 Yatsuru, juna tdjarme. Ishichik tsawant
taasai. Juyanka nuatkaru ainia nuka aya
ni nuarin enentaimprashtiniaiti antsu Yusna
enentaimtustiniaiti. 30 NUnisan tuke Yusnan

enentdimsar Uutainia nusha uutcha aintsar pujustin

dinjawai. ZWarainia nusha warascharua aintsar
pujustin diniawai. SuUmainia nusha sumakcharua

dintsar pujustin diniawai. Ju nunkanmayajainkia
itit awajmamsashtiniaitji. = 3! Nunisan aya ju
nunkanam pénker pujustin ti takaschatniuiti.
Ashi ju nunkanmayanka amuukatniuiti.

32 T4 nunkanmayajain itit ajaschak tusan
wakerajrume. Natsaka YUsnan enentdimtawai ni

wakera nuna umiktinian. 33 Tdrasha nuatkaka
ju nunkanman enentdimtawai ni nuarin shiir

enentaimtiksattsa. 34 Nunisan nuwa natsasha
nuatkamusha niishaa enentaimiainiawai. Nuwa
natsa Yusnan enentaimtawai ni ayashisha ni
wakanisha tuke Yusjai shiir ati tusa. Tura
nuatkamuka ju nunkanmayan enentdimtawai ni
aishrin shiir enentaimtiksattsa.

35 Atumin ydintajtsan juna tdjarme. Itiurchat
awajsattsan wakeratsjai antsu shiir wekaakrum
itit awajtsuk Yus shiir enentdimtustarum tusan
wakerajai.

36 Tura shuar ni nawantri natsan nuatnaikiati
tdkunka pénkeraiti. Nawantrin natsa tuke
apujsatniun nakitiakka surukminiaiti. Nusha

tunaachuiti. 37 Tura chikichka tuke natsan
apujsataj takunka nekas pénkeraiti. Apujsatin

itiurchatchaitkiuinkia  tura ni  nawantri
nuatnakchatniuitkiuinkia apujsatniuiti.
Apujsanka nekas pénker turaiti. 3 Tuma asamtai
nuatmamtikianka pénker turayi tura apujsanka
nu nankaamas pénker tarayi.

39 Nuwa aishri iwiaaku pujakuinkia tuke ni-
ijiai tsanin pujustiniaiti. Tura ni aishri jakam-

tai ankant ajas ni wakera nujai Yus-shuaran iis
nuatnaikiamniaiti, 40 tura tuke nuatnatskesha nu
nankaamas nekas shiir pujustatui. Tu enentaimjai
wikia tura Yusa Wakanisha métek tatsuash.

8

Yurumkasha namansha dntar-yusnum susamu

1 Ayu. Yamaikia yurumkasha namansha
antar-yusnum susamun Qdujmatsattajai. Jujai
turatniva nuka mash nékaji. Tura shuar “ti
nékaitjai” enentaimkiunka nujainkia “neka asan
nankaamantuitjai” tu enentdimiui. Antsu shuar
chikich shuaran aneakka nin pénker ati tusa
yayawai. 2 Shuar “ti nékaitjai” tdkunka nekas
nekaatniua nunaka unuimiarchaiti. 3 Tura Ydsan
aneana nunaka Yus pénker nékawai.

4 Watsek.  Antar-yus susamu ydatin junis
enentaimpratniuiti. Yuska aya chikichkiiti.
Tura chikich Yus atsakui, > aentsu yusri
nayaimpinmasha nunkasha irunna nuka penké
antar Aainiawai. Kame aentsu yusrisha tura
Uuntrisha ti {frunui. 6 Tura iikia nékaji, aya chikichik
Yus awai, nusha ii Aparinti. Ashi irunna nuna
najanaiti tura ni wakera nuna umikiat tusa
najatmamjiin. Ii Uuntrisha chikichkiiti, Jesukristu.
Niijiainkia ashi najanamuiti. Tura iisha ni
kakarmarijiai iwiaaku pujaji.

7 Tuma asamtai dntar-yus susamu yuamniaiti
tura Yus-shuar awai juna nékainiatsna nu. Nu
shuar antar-yusan yaunchu tikishmatraru asar nu
yusan susamun yuawarka itiurchat enentaimprar
“enentdirui yajauch ajasjai” tiartatui. @ Watsek,

yuamujai Yus in shiir enentaimtikrampratniun
jeatsui.  Yuarkia nujai pénker A4chattaji tura
yUachrikia yajauch d&chattaji. 9 Ankantaitme
yaatin wakerakmeka. @ Tura anearta. @ Ame
yUakmin chikich shuar itiurchat enentaimna
nusha dmin wditmak ydanka ni enentdin tunda

ajastatui. 10 fistd. Ameka neka asam &ntar-yusa
jeen wayam tura nui yuakminkia ame yatsum
nui waitmakchanpiash. =~ Tura niisha itiurchat
enentaimiat antar-yus susamun Yyuashtimpiash.
11 Nujainkia ame nékamujai ame yatsum Kristu
jaka uwemtikramia nu yajauch ajastatui.
12 TlOramtai ame yatsum itiurchat enentdimna
nu yajauch awajeakum Kristunmasha tunda
turaitme. 13 Nu asamtai winia yatsurun wi ylajna
nujai yajauch awajeaknaka namannaka penké
yuashtatjai nii tunda ajasain tusan.

9

Kristu akatramu turamnia nu

1 Ashi Kristu akatramuri tdratniua nuna wisha
tUramniaitjai ni akatramuri asan. Iis, wisha ii
Uuntri Jesusan wainkiaitjai tura wisha Jesukristu
takatrin takaajai. Winia takatrujain atumka Yus-
shuar ajasuitrume. 2 Chikich shuar “Kristu akatra-
murinchuiti” tdrutainiakuisha atumka winia taka-
trujai Yus-shuar ajasu asakrumin nujai wi nekas
Kristu akatramurintiaj nu paant nekaamniaiti.

Tura tu enentaimtursatniuitrume, ) .
Ashi shuar “Kristu akatramurinchuiti”

tlrutainia nuna juna tdjai. 4 Wisha Yus-
Chichaman etserkataj tusan shudrnum iraakun
ashi ajampruinia nuna yuamniaitjai tura

umarminiaitjai. 5 Tura Pitrusha, Jesusa yachisha,

tura chikich akatramusha irainiak ni nuwen

Yus-shuar ainia nuna jukimnia diniawai. Wisha

Nnunisnak tUramniaitjai. ¢ Chikich akatramuka

kuit susamujai Yus-Chichaman etserainiawai.

Wisha Pirnapisha nunisrik tdramniaitji. =~ Kame

¢aya lichikik takastiniaitiaji? 7 Suntarka ¢ni

kuitrijiaimpiash takaa?  ¢Tsanimpian arda nu
nuna neren yuatsuk. Waakan wainiua nusha
muntsurin Umatsuk?  Nunisan Yus-Chichaman
étsera nusha nu takasmanumia yurumdamniaiti.

8 Aya aents enentdimmian chichaatsjai. Muisais

akupkamunmasha métek tawai. 9 Muisais

akupkamunam aarmaiti:

“Turu takaak jinkiaia saepen pakartaj tusa najakui
ni nuji jinkiatashtiniaiti. Antsu ni wakerak
yuati.” Tu darmaiti.

Tura Yus aya turunak enentdimprachmiayi jujai.
10 Antsu in jujai nekaawarat tusa timiayi. Jinkiain
araana nusha tura juukmatai saepen pakaana
nusha nuna jinkiain mai yurumadtin ainiawai.
Paant ati tusa Yus nuna darmiayi. 11 Tuma asamtai
Yus-Chicham atumiin etserkakrin nuya atum
takakrumna nujai in ajamsatniuitrume. ¢Nusha
itiurchatkait? 12 Chikich akatramu atumiin
irutainiak ajamsamun yuamniaitkuinkia iikia
nekas tdramniaitji ii etserkamujai Yus-shuar
ajasakrumin.

Tura wikia antsu tdrachuitjai. Atsumaknasha
ashi itiurchat ana nuna katsuntramjai Kristu
shiir chichamen étserkui shuar itiurchat
enentdimturarain tusan. 13 Ashi shuar ni ydsriniun
tuke pujurin ainia nu, ni yusri jeen irunna

nuyan yurumainiawai. Tura yus-sutai namanken
maawar nuya yurumadiniawai. 14 Nunisan Yus-
Chichaman etserniua nuka Yusnan takasu asamtai
pénker ajamsatniuiti. Nuna Kristu akupkamiayi.

15 Tura wisha ajamsamun yuamniaitiatan tuke
winia Kkuitrujal yurumdamjai. Tura yamaisha
surdsuk tusan dattsujrume. Antsu nuna tdrutsuk
jakanka maak aintjai.

16 Uwempratin chichaman wi étserkun aya
nujain “ti penkeraitjai” enentdimtumatsjai. Kame
Yus nuna tdratniun surusuncha itiurkatjak.
Nuna turachkunka ti itiurchat pujusaintjai.
17 Wakerakun étserkunka, = warasminiaitjai.
Tura nakitiaknasha tuke Yus surusmanka
umiktiniaitjai. 18 Tura jujai antsu nekas
warasminiaitjai: Wi tdramnian iniaisan
chikichnan takatsuk aya winia kuitrujain
uwempratin chichaman étserjai. Nujai waraakun
akikma aintsankete.

19 Chikich shuara takarniuchuitiatan _ashi
shuara takarniuriya dintsanketjai Kristu shuari
untsuri ajasarat tusan. 20 Israer-shuarjai
pujakun niisha Yus-shuar ajasarti tusan
Israer-shuara dintsan ajai. Kame Muisaisa
akupkamuri umirkatin diniakui wisha aun
umirkashtiniaitiatnak umirniuitjai. 21 Tura
Israer-shuarchasha Yus-shuar ajasarti tusan,
nu shuar Muisaisa akupkamurin umirkashtin
diniakui, wisha nuna umirkashtinia dintsan ajai.
Tura Kristu akupeana nuna umirkatin asan
nekas Yus akupkamun umirniuitjai. 22 Yusjai
katsuarchasha ti penker Yus-shuar ajasarti tusan
wisha katsuarcha dintsan ajai. Chikich chikich

shuarjai métek ajajai ishichkisha Yus-shuar
ajasarti tusan. 23 Ashi wi turaj ninaka uwempratin
chicham tuke shiir ati tusan tdrajai. Tura nu
chichamjai wisha atsumtsuk shiir wekaajai.

24 Shuar nekapnaisatniusha untsuri tsékentin
atsuk tura aya chikichik awakmatsuk. Ninki,

awakmakun susatniua nu shiirmachin achiktatui.
Nunisrum kakarum ajasrum awakmak shiirmachin

achiktinia dintsarum Yusna takastarum. 2> Shuar
nakurak nekapnaisatin ainia nuka nupetmak-

taj takunka ashi itit awajea nuna ikiuiniawai.
[isha nunisrik nu enentaijiai Yusna nu takastini-
aitji. Nakuruinia nu shuar awakmakun tawasap
Susatniua nuna achikiarsha nu tawaspan warik
kajinmatkimniaiti. Antsu Yus in amastatjinia
nu tawasap tuke amuukashtatui. 26 Wikia aya
nadnkamsan tsékeatsjai. Nasejal maania aintsan
Mmdaniatsjai. 27 Antsu winia ayashrun awatinia
aitkiasnak umimtikiajai. Turachkunka chikichan

unuiniariatan winiasha awakmakun susatniua nu
shiirmachin Yus surustinian nakitrurainti.

10

Antar-Yus tikishmatrashtiniaiti B
1 Enentdimpratarum, yatsuru. Yus yaunchu ii

Uuntrin ashi métek yadinmiayi. Nushda yuranmijiai
jintian nekapruamiayi. Tura ashi ii uuntri nu
yuranmin apapekar wearmiayi. Ashi nunisar
Kapaaku Nayaantsan Yus akankamunam
wekasar Kkatitkiarmiayi. 2 Tura Muisaisan
umirkar yuranminiam tura nayaantsanam ashi
imiaimiu dintsan ajasarmiayi. 3 Nunisan ashi mash
Yusnumia yurumkan yuawarmiayi. 4 Entsancha

ashi mash Yus susamunak umararmiayi.
Kame Yus kayanmaya entsan akupkamtai
ashi umararmiayi. Kristusha, nu kaya dintsan,
nijjiai tuke weakui ni wakani atsumamurin
Kristunmayan takusarmiayi. 5 Tuma ain Yus ti
yainmaitiat ni wakeramun umikcharmiayi. Tura
asar ni nunkeen jeatsuk atsamu nunkanam ti
untsuri jakarmiayi.

6 Iisha nujai unuimiartiniaitji. Iikia ni wake-
riarmia aintsar' yajauchia nu wakerukchatniuitji.
7Nu asamtai antar-yus ni trawarmia dintsarum tik-
ishmatrairap. Iis, jiru yusri shiir awajenakui Yus-
Papinium aarmaiti,

“Nu shuar yurumawar nampekar ndmper ti na-
janawarmiayi.” Tu darmaiti.

8 Nii turawarmia nunisrik iikia tsanirmashtiniaitji.
Nuna tdrawar paintitres mir (23.000) chikichik
tsawantai jdkarmiayi. 9 Iisha tunda turar “Yus asu-
tiudshtatui” tu enentdimprashtiniaitji. Niisha nuna
tUrawar napijiai esaim untsuri jdkarmiayi. 10Yussha
yajauch dujmatsashtiniaiti. Nuna tUrawarmatai Yus
ni suntarin akupak untsurin maawarmiayi.

11 Yaunchu ii Quntrjjiai tdrunamu in amuiamu
tsawantnum pujajnia nuna jintintramat tusa

darmaiti. 12 Tuma asamtai shuar “Tunaanum
iniaarchattajai” tdkunka anearti. Anearchamka

iniaarminiaitme. 13 Tura ame itiurchatrumka
aya amek nekapeatsme. Chikich shuarsha nu

itiurchatjai métek nekapsatin diniawai. Jusha ti
enentaimpramniaiti. Ame katsuntratin tujintiamna
nuna nankaamas itiurchatan Yuska pénker asa
tsankatramatsui. Antsu itiurchat tarutrammatai,

nu itiurchatnum pujamin Yuska uwempratniun
jintintramattawai. NUjainkia katsuntrattame.

14 Nu asamtai aneamu vyatsuru penke
ishichkisha antar-yus enentaimtusairap.
15 Atumsha nékatsrumek. Wi tdjana nu
nekaschakait. 16 Kristu jakamu enentdimtustin
ndmper najanar Yus daujeaji Kristu numpen
nakumea nu shiir ati tusar. Tura métek umarar
nujai Kristu numpé métek enentdimtaji taji. Tura
apatkusha puurar' tura métek yuar' nujai Kristu
ayashi in jarutramkamu métek enentdimtaji
taji. 17 Apatkusha chikichkiitiat ptiuram untsuri
ajatsuk. Iisha nunisrik untsuriitiatar nu apatuk
métek yuar’ métek enentdimprar chikichik
ayashtinia aintsar aji.

18 Israer-shuartisha enentdimpratai. Yus-sutai
namanken yuinia nu, métek yuawar Yusan
métek enentdimtuiniatsuk. 19-20 Nunisan Yus-
shuarcha dntar-yus sutai namanken suiniak
nekas-Yusan suiniatsui antsu yajauch wakanin
suiniawai. Kame dantar-yus diniak penké Aantar
diniawai, iwiaakuchu diniawai. Nu namansha sutai
namanketiat pénker namankete, yajauchichuiti.
Aya junak tajai. Yus-shuarcha dantar-yus sutai
namanken suiniakui amesha niijiai métek
yuamka yajauch wakanniasha niijiai métek
enentdimtajai tame. Nu antsu yajauchiiti.
21 Kristu numpen nakumea nu Umakrum iwianch

susamua nuka umarchatniuitrume. Kristu
ayashin nakumea nu ydakrumka iwianch susamua

nuka yuashtiniaitrume. 22 sWari, Yus akajkatin
wakeramek. Iisha nin nupetkamniashitiaji?

Aya aneakur takastiniaitji

23 “Ashi tUramniaitjai” tiniu diniawai. Ayu, tura
mash ydintkiashtatui pénker wekasatniun. Nekas
ashi tiramniaitjai tura mash yaintkiashtatui waka-
niur kakaram ajastin. 24 Nu arantcha chikich
yaintincha enentdimpratniuitji. Aya liniuk pachis-
chatniuitji.

25 Naman Sumakum inintrutsuk sumakta.
Tura Aantar-yusan susamusha yajauchichuashit
enentdimtsuk pachitsuk yuata. 26 Ashi ju nunkasha
tura ashi irunna nusha Yusnachuk ainia. Tuma
asamtai pénker ainiawai.

27 Yus-shuarchasha yurumkan ajam-
pramkuisha ashi mash yajauchichuashit tu
enentdimtsuk pdachitsuk yuamniaitme. 28 Tura
chikich chichaak “Juka d&ntar-yus susamu
namankete” turamkuinkia nuikia yuawaip.
Yuakminkia nu shuar itiurchat enentaimprattawai.
29 Ame pdchitsuk yuamniaitkiumnisha nii antsu
yUachmin asa itiurchat enentdimprattawai.

Tura amesha tichatameash “;Urukamtia nii
tujintiakui wi yuachminiaitiaj. 30 Wi Yusan
yuminsan  yuakuisha urukamtia itiurchat
enentaimturainia. Yus yuminsachmakait?”
tichatameash. 31 Ayu, yuakmesha Umakmesha
ashi turamna nusha ashi shuar Yusan shiir
enentdimtusarti tusam turatd. 32 Tuma asamtai ii
turamujai chikich shuar tunaanum ajuashtiniaitji.
Israer-shuarsha, Israer-shuarchasha, Yus-
shuarsha ashi yaintiniaitji. 33 Wisha ashi
shuaran yaintinian tuke enentdimjai. Ashi shuar
uwemprarti tusan wi wakeraj nuna enentaimtsuk
nin yaintinian tuke pujurjai.

11

1 Kristu turamia dintsan takaajai wisha. Atumsha
nunisrum wi takaajna aintsarum takastarum.

Nuwa Yusa jeen turatin
_2 Yatsuru, atum Winia. tu_kg enentdimturarum
wi timiajrumna nu umirniuitrume. Tuma

asakrumin shiir enentdimtajrume. 3 Nu arantcha
ujaajrume. Yus Apa Kristun akupea Adintsan
Kristu ashi aishmankan akupeawai. Nunisan
dishmansha ni nuwen akupeawai. 45 fijiainkia
shuar Yus dujenak tura nunisan Yus-Chichaman
étserainiak Adishman etsenkrukchatniuiti antsu
nuwa muuknum nukumaktiniaiti. Tuma asamtai
dishman nui etsenkrakka natsantaiti. Tura nuwa
muuknum nukumakchanka natsantaiti. Intiashin
tsupimiarua daintsankete. 6 Nuwa muuknum
nukumaktinian nakitiakka intiashin tsupirti
nuikia. Watsek, nuwa ni intiashin tsupirtinian
nakitiakka, tura awampratniun natsamakka
muuknum nukumakti nuikia. 7 Aishmankka

Yasan nakumeawai. ~ Yusna shiir ana nuna
nakumkattsa Yus dishmankan najanamiayi.

Tuma asamtai aishmankka etsenkrukchatniuiti.
Antsu nuwanka aishmanna shiir ana nuna
nakumkdattsa Yus najanamiayi. 8 Iis, Yus
dentsun najaneak nuwanmayan dishmankan
najanachmiayi antsu dishmanka ukunchijiai
nuwan najanamiayi. 2 Nuwan ydainkidt tusa
dishmankan najanachmiayi antsu dishmankan
yainkidt tusa nuwan najanamiayi. 10 Tuma
asamtai nuwaka muuknum nukumaktiniaiti,
nayaimpinmaya aencha f{isarti tusa. 11 Ayu,
tura dishman nuwajainchu atsuinti tura nuwasha

NUnisan dishmanjainchu atsuinti. Yus ju nunkan
nunisan ati tusa najanaiti. 12 Iis, Yus nuwan
dishmannumia najanamiayi tura daishmansha
nuwanmaya akiiniaiti. Tura Yus mai najanaiti.

13 Enentdimpratarum atumsha. Nuwa
muuknum nukumatsuk Yus aujsatin ¢pénkerkait?
14 Ti shuartinkia dishman intiash ajakin
natsantchakait. 15 Antsu nuwaka intiash ajakin
pénkerchakait. Muuknum nukumaktinian
susamuiti. 16 Watsek, shuar tuke umiktinian
nakitiakka juna nekaati, iisha tura ashi Yus-
shuartisha aya tu enentaimji.

Kristu jakamu enentaimtustin nampernum ya-
jauch turamu

17 Yamai  darattajrumna  nujain  shiir
enentaimtatsjarme. Atum  irunkuram
yéiniaiktiniaitrume tuke pénker wekasatin. Atum
antsu iruntrarum yajauch awajnaiyarme.
18 Wats, Yusa Jeen irunkuram atumshdaa
enentaimprarum kanakurme. Kame tu ujatkarmai.
Nekaschashit. 19 Tuke tupartatrumek Yusnan
ti nekana nu shuar paant nekanat tusarmea.
Antsu kajernaikiar kanaktin pénkerchaiti.
20 Kanakin asarum Kristu jakamu enentaimtustin
nampernum atum iruntrarum ylarmena nu nekas
Yusnachuiti. 21 Iis, ashi ni yurumken itiaawai ai
yurumattsa tura chikichan ndkatsuk nid nia wari
yuattsa wakerawai. Chikichkia ishichik itiaana
nu tsukamawai tura chikichcha nampekarai.
22Yurumkan ishichik itiaana nu iniatsaarchamek.
Atum ditkiarum nunisan Yusa jeen yurumashtiniaiti.
Natsantaiti. Wari, chikich jea atsuk ai yurumatin.

¢Warimpait. Jujai shiirash dujsatjarum? Atsa. Jujai
shiir dujsachminiaitjarme.

Kristu jakamu enentaimtustin namper

23Ti Uuntri Kristu jintintruama nunaka ujakma-
jrume. Jutas tuke suratsain, nu kashi ii Uuntri
Jesus apatkun juki 24 Yusan yuminsamiayi. Nuya
puur timiayi “Yuatarum. Jusha winia ayashruiti;
atumin jarutramkatta nuiti. Ju yuakrum Winia
enentdimtursatarum” timiayi. 25 NUnisan yuruma
umik pininnasha achik timiayi “Ju pinin Yamaram
Chichamaiti. Tura winia numpar puarmatai Ya-
maram Chicham nekas uminkiattawai tawai. Ju
tuke Umakrum Winia enentaimtursatarum’ timiayi.
26 Tuma asamtai ju apatuk ydakrum tura pininsha
Umakrum ii Uuntri Kristu jakamuri enentdimtarme.
Kristu tdatsain ju tuke turatniuitrume.

Shiir enentaijiiai Kristu jakamu enentaimtustin
nampernum yuatniuiti
27 Tuma asamtai shuar Yusan enentdimtutsuk
ju apatkun yuawar tura ju pininnumiancha
umarar Kristu ayashincha ni numpencha yajauch
enentdimta asa tunda turaiti. 28 Nu asamtai ashi
shuar ju apatkun yutsuk tura ju pininnumiancha
Umutsuk ni enentdin iwiaratniuiti Yusjai. 29 Kristu
ayashi jakamu enentaimtutsuk ylakka tura umakka
nuna tura asa asutnidttawai. 30 Atumsha tura
asarum jaarme tura pimpiruitrume. Chikichcha
jakaru &iniawai. 31 Imia-iik {imiakrinkia Yus in
asutidmachaintji. 32 Tura ii enentdin Yus yajauchia
nuna wainiuk asutidmji. Turachkunka ashi Yus-
shuarchajai simamtikramawaintji.



1 KURINTIUNAM 11:33 XxXXi 1 KURINTIUNAM 12:8

33 Tuma asamtai, yatsuru, iruntrar yurumattsa
matsatkurmeka ndkastarum métek yurumatin.
34 Shuar tsukamakka ni jéeniinki yurumadti.
Nujainkia yajauchijiai irunchakrumin Yus
asutidmashtatrume.  Ayu, chikich datrururmena
nunaka wi ai jean iwiarattajai.

12

Yusa Wakani ni shuarin susamu

1Yusa Wakani ashini shuarin siana nuna yamai
ujaktatjarme. Nekaatarum, yatsuru. Yus-shuar
shiir takasarti tusa Yusa Wakani juna susaiti.

2Yaunchu atum Yus-shuar tuke ajatsuk chikich
shuarjai métek Aantar-yus tikishmatramarme.
Niisha antar-yus dsar dujmattramsachmin armiayi.
3 Tura jyjain shuar Yusa Wakani kakarmarijiai
chichaana nu nekaamniaiti. Yusa Wakanijiainkia
shuar “Jesus yajauchiiti” tichamniaiti. NUnisan
aya Yusa Wakanijiain “Jesus winia Uuntur asa
akuptuktiniaiti” timiniaiti.

45 Yusa takatri iruntsuk. Tura Yusa Wakanink:
ashi nuna takastinian susaiti. Tura shuar
Yus-shuara Uuntri chikichik ain ashi Yusa
takatrin métek takaatsui. Antsu chikichkin ashi
nankaamas pénker takaawai. Yusa Wakanisha

nuna shiir takasat tusa suawai. Tura Nii wakera
nuna Ninki ni shuarin chikichik chikichik

niishda niishda stlawai. 6 Yuskete ashi ni shuarin
niishaa takamtikeana nu. Ninki ashi ni shuari
enentdin takaak takatnasha shiir takamtikeawai.
7 Yusak turatin suiam Yusa Wakani kakarmari
paant atatui nu takasmanum. Tura ashi shuar
ni takatrijiai ydiniaiktin diniawai. 8 Junaka

Yus takamtikeawai. = Neékana nu shuarnasha,
unuimiarua nunasha Yusnan ujaktinian suawai.
Tura mai shuaran Yusa Wakani kakarmarijiai

nuna turatniun Susaiti. 9 Chikichnasha Yusan
aujenak Yusan ti enentdimtusar nekas itiurchat

ana nuna iwiaratniun suawai. Nincha Yusa
Wakani  kakarmarijiai nuna  takastinian

Susaiti.  Chikichnasha jaan tsudrtinian SUawai.
10 Chikichnasha aents ninki tirachminian tUratniun

siawai, Chikichnasha Yusnan etserkatniun stawai.
Chikichnasha shuar wari yajauch wakannia

pénker wakanniasha apatka nekaatniun suawai.

Chikichnasha niishda chichaman chichastinian
sUawai. Chikichnasha niishda chichasman
jintiatniun sdawai. 11 Tura ashi shuara enentain

nu Wakanik takaawai. Tura Nii wakera nuna
ankant ankant suawai takastinian.

Ashi Yus-shuar Kristu ayashia dintsan ajaini-
awatit

12 Tikia Kristu ayashia daintsar’ ayashimkiaitji.
Kristu ayashi muchitmarisha irunui. Niisha
tumaitiat chikichik ayashtiniaiti. 13 Tura imia-
niakrin Yusa Wakani chikichik awajtamsamiji,
Kristu ayashia dintsan. Israer-shuarsha, Israer-
shuarchasha, ti itiurchat takaana nusha, ankant
ainia nusha, ashi yamai chikichik ajasuitji. Tura
Yusa Wakani pimiutkamuitji Niijiai tsaninkia
pujakur.

14 Ayashi muchitmari aya chikichkichuiti.
15 Tuma asamtai, winia nawer uwejruchuitiat
tuke winia ayashrunuiti. 16 Winia kuishrusha
jliruchuitiat tuke winia ayashrunuiti.
17 Watsek winia ayashur aya jiikitkiuinkia

¢itiurak  antukaintiaj? Winia ayashrusha
aya kuishkitkiuinkia ¢warljiain nekapsaintiaj?
18 Nu asamtai Yus winia ayashru muchitmari
ni wakeramunam ikiusuiti. 19 Chikichik
muchitmajain ¢ayash dminkiait? 20 Antsu untsuri
muchitma akuisha chikichik ayashkiiti. Iisha
nunisrik chikich chikich iishaa takayatrik métek
takasar Yus wakeramu takamtsuk umiaji.

21 Winia jiiru pénker ain winia uwejruncha
wakerishtatjak. Winia muukarsha pénker
ain winia nawernasha wakerishtatjak.
Nunisan Yus-shuar shiir enentdimtumak ni
yachin “atsumatsjame” tichamniaiti. 22 Antsu
ii  muchitmari ishichik enentaimtajnia nu
atsakuinkia ti atsumawaintji. 23-24 Chikich
muchitmasha, iimiancha nu, shiir iwiarmamdtaji.
Tura nu muchitmaka shiir i{isminia nujai
nankaamas pénker wainji. Iis, shiircha nu antsu
pénker wainji. Yus ii ayashin nunisan ati tusa
najanamiayi. 25 Nujainkia ayashi muchitmari
mdanaitsuk métek ydiniainiawai. 26 Chikichik
muchitmaram najaimiakum ashi ayashnium
waitiatsmek.  Nunisan chikichik muchitmaram
ayap ajakum ashi ayashnium shiir atsumek.

27 Nuniskete Kristu ayashijiai ayashimkiajt
nu. Tura chikich chikich ni muchitmari aji.
28 Ayashnium muchitma {runna dintsan Yus
ni shuarin untsuri takatan susaiti. Emka
Yus akatramu, nuya ni chichamen etserin,
nuya jintinkiartin, nuya aents tdrachminian
turin, nuya tsudkratin, nuya ydainkratin, nuya
akupin, nuya niishda chichamjai chicharin,
mash {runui. 29 jAshi Yus akatramuk ainia.

Ashi Yus-Chichaman etserniuk ainia. Ashi
jintinkratniuk ainia. ~ Aents tdrachminian ashi

tUriniak ainia. 30 Ashi tsudkratniuk ainia. Ashi
niishda chichamjai chichamtiniak ainia. Ashi
niishda chichamjai chichasman jintinkratniuk
ainia? Atsa. Tumachuiti. 31 Timaitkuinkia pénkera
nu takastin wakeruktarum. Tura imia pénkera
nuna jui jintintiatjarme.

13

Aneatin

1 Ju nunkanmaya aentsu chichamen untsuri
chichayatnak tura nayaimpinmaya aentsu
chichamencha chichayatnak anenkratchaknaka
tampur meserua dintsanak aya ten-ten ajajai.
Penké antranak chichaajai. 2 Yus-Chichamnasha
ti shiir étseriatnak, turasha ashi uukmancha
tura ashi nekaamniancha nékayatnak, turasha
Yusan ti enentdimtusan mura umuchiayatnak,
anenkratchaknaka penké dantraitjai. 3 Ashi wi
takakjana nuna atsumainian suayatnak tura Yus
shiir awajsattsan winia ayashruncha &esawarti
tusan surumayatnak tura anenkratchaknaka
antranak tUraitjai.

4 Anenkartaka wari kajeatsui, tsankaiti, chikich
shuaran shiir awajniuiti, péejchach asa waantu
enentdimtumatsui. 3> Anenkartaka natsanta nuna
turichuiti, niiniunak enentdimchaiti, kajechuiti,
pachichuiti. ¢ Chikicha tunaarin wararchaiti antsu
pénker shuaran wararniuiti. 7 Anenkartaka aya

katsunteawai. Tsanu chichamnasha nakitiawai
antsu aya pénker ana nuna nakawai. Tunda shuar

shiir ajasti tusa tuke ndkawai.

8 Anenkrattainkia tuke amuukashtiniaiti.
Antsu ju nunka amuukmataisha Yus-Chicham
etserkatin atsuttawai, tura niishaa chichamjai
unuimiatsuk chichastincha amuukattawai, tura
ashi nekanamtai unuimiartincha atsuttawai.
9 Kame yamaikia aya ishichik nékaji.  Yus-
Chichamsha amutsuk étsereaji. 10 Tira ukunam
mash nekanamtai ydmankamtaik nekaamuka antar

atatui.
11 Yaunchu wi uchich asan uchichia dintsan
enentaimkiun chichasmajai. Antsu yamaikia uunt

ajasan uchiniun iniaisaitjai. 12 Nunisrik yamai ju

nunkanam Yus paant wéintsuji. {spik kusurunam
limsatniua dintsankete. Antsu ukunam mai métek
paant wainniaikiattaji. Yamaikia aya ishichik
nékajai. Nui antsu Yus winia nékara aintsanak
nekaattajai. 13 Watsek, menaintiu amuukashtin
diniawai. Ju diniawai: Yus shiir enentdimtustin, shiir
ana nu ndkastin, tura anenkrattai. Ju menain-
tiunmasha anenkrattainkia ashi nankaamakuiti.

14

Niishda chicham unuimiatsuk chichastin

1 Nu asamtai, anenkratin atarum. Tura
nunisrumek  Yusnan pénkera nu takastin
wakeruktarum. Imiankaska Yus-Chicham
etserkatin pénkeraiti. 2 Nujainkia niishda
chichamjai unuimiatsuk chichastin pénkerchaiti.
Iis, nu shuar chikich shuarjai chichatsuk
aya Yusjai chichaawai. Ni chichame penké
antukchamniaiti. Yusa Wakani nin chichastinian

SUawai tdrasha tana nu nekaachminiaiti. 3 Antsu
Yus-Chichaman étserea nuka shuaran yayawai.

Shuaran ikiatsudrtasa, tura ikiakartasa, turasha

atsankrattsa yayawai. 4 Niishda chichamjai
unuimiatsuk chichaana nuka aya ninki
katsuartinian yainmamui. Antsu Yus-Chichaman
étserea nuka ashi Yus-shuaran ikiatsuawai.

> Atumsha ashi mash niishda chichamjai
chichastinian wakerajrume. Tarasha nuna
nankaamas Yus-Chicham etserkatniun
wakerajrume. Aya chichastinjainkia ju imia
pénkerchakait. = Kame chichasma jintiakmeka
maak. Nujai Yus-shuar tsakarartatui.
6 Enentaimpratarum, yatsuru. Nui iraakun
aya niishda chichamjai chichaaknaka itiura
yaintatjarum? Antsu Yus winia jintintruamuncha
tura wi nékajna nunasha étserkunka ydintatjarme.

Yus-Chichamnasha  tura ashi  Yusnancha
jintinkiuncha yaintatjarme.

7 Peemsha tura tumansha wi tdjana dintsan
diniawai. Pénker tuntuiyamuka paant nekaam-
niaiti. Tura pénker tuntuiyachkuinkia, nu tun-
tulyamu nekaachminiaiti. 8 Suntarsha meset-
num weéenakui ni kapitidntri ni wakeramun ujak-
tinian kachun umpuawai. Paant umpuakuinkia

suntarsha ni wakeramun nekaawartatui. Tura
paant umpuachkuinkia suntarsha ¢itiurak meset-

num wétinian iwiarat? 9 Atumjaisha nuniskete.
Nekaachmin chichamjai chichaakminkia ;tdmena

nuna itiur nekaawartata? Nase chichartsumeash.
10 Ju nunkanmaya chichamka ti untsuri irunui.

Nu chichaman nékakka ashi antukmin Aainiawai.
11 Tura chikich shuara chichamen antachkunka
niijjiainkia yajaya apachia aintsanak ajajai. Niisha
wijiainkia yajaya apachia dintsankete. 12 Tuma
asamtai, Yusa takatri ti wakera asarum ashi Yus-

shuaran ikiarartatna nu takat nekas wakeruk-
tarum.

13 Nu  asamtai  niishda  chichamjai
chichaitkiumka chichasumna nu jintiartin
Yus seata. 14 Niishda chichamjai Yusan
dujeaknaka nekas winia wakantrujai Aaujeajai
tura dujsajna nuna nékatsjai. 15 Antsu wikia

junisan enentdimjai. Yusan dujeakun winia
wakantrujaisha A4ujsattajai tura enentaimtsuk
dujsashtatjai. Kantamkuncha kantamaj

nuna enentdimkiun winia wakantrujaisha
kantamattajai. 16 Amesha shuar iruntramunam
aya wakanmijiai niishda chichamjai Yus shiir
yuminsakmincha nekaachmin asamtai nékachuka
dmijiali métek dujsatniun jeatsui. 17 Ti shiir Yus
yuminsam dujeatsmeash tura chikichka Yusjai
ikiakdatsme. 18 Ashi atum nushda chichamjai
chicharmena nuna nankaamas wikia chichaajai.
Nuna Yusan yuminsajai. 19 TUmaitiatnak untsuri
chichamjai  chichasan  antumtikiashtinjainkia
nankaamas Yus-shuar iruntramunmanka
aya senku chichamchijiain tiintjai, paant
jintintiawartaj tusan.

20 Yatsuru, uchia dintsarum enentdimprairap.

Kuirchia dintsarum _ tunda turashtin
enentdimpratarum tura chikich irunna nujai uunt

enentaimpratniua dintsarum enentdimpratarum.

21Yus-Papinium darmaiti:

““Yajaya shuaran akupkan niishda chichamjai
chichastatjai. Tura nujaisha anturtukchar-
tatui” tawai Yus.” Tu darmaiti.

22 Nujainkia pdantaiti nushda chichamjai

chichastinkia  Yus-shuarchan ashamtikiar

enentaimtikratniun Yus susaiti. Yus-shuaran
tu enentdimtikratniun Susachuiti. ~ Antsu Yus-
Chichaman etserkatniunka  Yus-shuarchan

enentaimtiktsuk Yus-shuaran yaintinian
SUsaiti. 23 Tuma ain, nékachusha tura Yus-
shuarchasha Yus-shuar iruntramunam

wayanka tura ashi niishda chichamjai
chichainianak wadinkianka “mash waurka
ajasarai” enentdimturmarchartatuak. 24 Tura

Yus-Chicham étserkurminkia nékachusha tura Yus-
shuarchasha nui wayanka ashi tarumna nujai ni

tunaarin iimias enentdimturtatui. 25 Nujainkia
ni enentdin uumak ana nuna paant wainiak
tikishmatar Yusan shiir awajsattawai. Tura
“nekas Yus atumjai pujawai” titiatui.

Ashi tuke shiir takastarum

26 Ayu, junisaiti, yatsuru. Atum irunkurmin
shuar takastinian Yus nin susamu turati.
Kantamatniuncha, jintintiatniuncha, Yus
iwiainiakman ujaktinniasha, nushda chichamjai
chichastinniasha, nushaa chichasman
jintiatniuncha, ashi Yus-shuar Yusjai tsakararti
tusar juna mash takasarti. 27 Nushaa
chichamjai chichainiakka chikichik chikichik
chichasarti. Tura jimiarchik menaintiuchiksha
chichasarti. Tura ni timianka jintiartiniaiti.
28 Jintiartin atsakuinkia nushda chichamjai
iruntramunam chichaschatniuiti. Antsu ninki
Yusjai chichasti. 29 Nunisan jimiarchiksha
menaintiuchiksha Yus-Chichaman etserkarti.
Tura chikich shuar nui iruntrar ni etserkamun
enentdimprarti pénkerashit tusar. 30 Tura
chikichik chichaakui Yus chikichan nui pujana
nuna yamaram chichaman sudakuinkia emka

chichaa nu inidisati. 31 NUnisrum Yus-Chicham
etserkatin wakerarmena nu chikichik chikichik
chichasrum ashi jeattarme. Nujaisha Yus-shuar
unuimiarar kakarartatui. 32 Yusnan étserainia
nuka tuke enentdimprar chichastin dainiawai.
Enentdimtsuk ndnkamsan chichasmin diniatsui.
33 Yuska pachimtak chichaman nakitiak shiir
chichasmanak wakerawai.

Chikich nunkanmasha ashi  Yus-shuar
iruntramunam tdrainia dintsarum tUratniuitrume
atumsha. 34 Yus-shuar iruntramunam nuwa
chichastin  surimkiamuiti. Yus akupea
Nnunisan nuwaka chichatsuk umin atin ainiawai.
35 Inintrustininian wakerakka ni jeen waketkin
ni aishrin nui aniasti. Ashi iruntrammunam nuwa
chichastin natsantaiti.

36 Jusha enentdimpratarum. Yus-Chicham
atumjai nankamnachmai. Nunisan aya
atumiinin Yus-Chicham jeartamchaiti.
Chikich nunkanmasha Yus-shuarti turutai
enentdimpratnivitrume atumsha. 37 Atumiin

shuar “Yus-Chichaman tuke etserniuitjai”

enentaimtumatsuash. Tura chikich shuarsha “Yusa
Wakani tuke winia akuptaiti” enentaimtumatsuash.

Nu shuarka wi &atjarmena nuna enentdimprar
“nekas Yusnan tiniuiti” tiarti. 38 Tu tdchakuinkia
niisha antrar diniawai.

39 Nu asamtai, yatsuru, Yus-Chicham etserkatin
wakeruktarum. Nushda chichamjai unuimiat-
suk chichastincha surimkiairap. 40 TUmaitiat an-
tukchamin awajtsuk ashi shiir tdratarum.

15

Kristu nantakmia

1 Ataksha, yatsuru, uwempratin chichaman
wi etserkamaj nuna atumin enentaimtikrattsan
wakerajrume. Nu chichamsha atumsha

enentdimturarum tariarurme. 2 Nu chichamsha
atum antar enentaimtachkurmeka uwempraitrume.

Wi ujakmajrum nu tuke enentdimtaitkiurmeka
nekas uwempraitrume.

3 Winia ujatkamunak ujakmajrume. Nu
chichamsha ashi nankaamas uuntaiti. Juiti
nu chicham: Ii tunaarin asakartasa Kristu
jarutramkamiaji, Yus-Papinium tana nunisan.
4 Tura jakamtai iwiarsarmiayi. Nuya menaintiua
tsawant tsawarmanum Yus Nin iniantkimiayi,
Yus-Papinium tana nunisan. > Nantakisha
Pitrun wantintiukmiayi, nuyd ni akatramurin
wantintiukmiayi. 6 Nuyanka kiniantusa (500)
nankaamas Yus-shuaran wantintiukmiayi. Nu
shuarnumiasha ishichik jakaru dainiawai tura
untsuri tuke pujuiniawai. 7 Nuyasha Sdntiakun
tura nuya ashi ni akatramurin wantintiukmiayi.

8 Ashi amuUamunmasha winiasha wantin-
tiurkamiayi, wi yajauch wekaa ain. ° Wisha
Yus-shuaran ti yajauch awajsa asan chikich Yus-
akatramujai imianchaitjai. Nekas winia pénkerujai
ni akatramurintjai tichamniaitjai. 10 Antsu Yus
ti shiir anentak winia enentdirui pujurtus
pénker najataiti. Nu asamtai winia kakarmarjai
takaschaitjai, antsu Yus, anenkartin asa,
winia enentdirui takaakui ashi ni akatramurin
nankaamas takasuitjai. 11 Tura wi takaakuisha
tura ni takainiakuisha mai pénkerkete. Nu
chichamka mash étsereaji tura nu chichamsha
atum enentaimtusmarme.

Jdkaru nantakiartatui

12 Tisha “Kristu jakamunmaya nantakniuiti”
tu étsereaji. ¢Itiur nuikia shuar jakamunmaya
nantakchatniuiti tuinia? 13 Jakamunmaya
nantakchatniuitkiuinkia nuikia Kristusha
nantakchaiti. 14 Tura Kristu nantakchaitkiuinkia
ii ujajnia nu penké Aantraiti, atumsha Kristu
enentdimtarmena nusha dntraiti. 15 NUnisaitkiuinkia
iisha “Yus Kristun iniantkimiayi”  takur
waitruamji. [is, nekas jakamunmaya nan-
takchamniaitkiuinkia nuikia nekas Yus Kristun
iniantkichuiti. 16 Jaka nantakchatniuitkiuinkia
imia Kristusha iniantkichmaiti. 17 Tura
Kristu iniantkichmaitkiuinkia d4tum Kristu
enentdimtamusha penké antraiti. Tunaarmisha
asakdrchamu diniawai. 18 NUnisaitkiuinkia Yus-shuar
jakaru ainia nu tuke menkakaru diniawai. 19 Iikia
Kristu enentdimtusar tuke Niijiai shiir pujustin
ndkaji. Tura aya ju nunkanam pujustiniaitkiurkia
Kristu dantar enentdimtakrin ashi nankaamas
waitnentrampratniuitji.

20 Antsu imiankas Kristu jakamunmaya
nantakniuiti. Ashi ukunam jakanmaya tuke
jakashtinian nantakiartatna nuna Nii émtukuiti.
21-22 Yaunchu Atan tunda tUramtai ashi shuar
jakatin diniawai. = NuUnisan yamaikia Kristujain
tuke atakka jakashtinian nantakiartiniaiti. Iis,
chikichik &ishmanjain jakatin nankamnamiayi.
Nuka Atankauyayi. Nunisan chikichik aishmanjai
nantaktin nankamnamiayi. Nuka Kristuiti. 23 Yus
wakerana nui Yusna nu mash nantakiartatui:
Kristu emka-juukma dintsan émtukim nantakniuiti
tura atak ju nunkanam tara ashi ni shuarin

jauktinia dintsan iniantkittiawai. 24 Nuinkia mash
amuukattawai. Nui Kristu ashi kapitidnniasha,
ashi akupniuncha, ashi nunisan ju nunkanam
irunna nunasha nupetak emesrattawai. Kristusha
ashi mash ni Aparin susattawai. Tura Yus
Apa ashi akupin atatui nuikia. 25 Iis, junisan
atatui. Emka Yus Apa ashi ni nemasrin nupetak
Kristun susattawai akupin ati tusa. 26 Tura ni
nemasrin nupetak ashi amuiamunam jakatniuncha
nupetkattawai. 27 Yus Apa ashi Kristun susaiti
ashi akupin ati tusa. Yus-Papinium tu darmaiti.
Tura “ashi Kristun susaiti” tdyat Yus Apancha
susamuiti tatsui. Antsu Yus Apa ashi Nin susa
asa Ninki susachmaiti. 28 Tura Yus Apa ashi mash
ni Uchirin Kristun nekas susamtai Kristu nuikia
ashi akupin ajas atak ni Aparin mash awantuki
Nunisan surumaktatui. Nuinkia Yuska tuke ashi
nankaamantu atatui.

29 Ayu. Tura shuar jakan enentdimtusar imi-
antinniasha ¢urukamtia nuna turuinia? Jakaru nan-
takchatniuncha ¢urukamtai imianainia?

30 Tikia ¢urukamtai tuke janinkiaruitiaji?
Nantakchatniuitkiuinkia antra Wwaitsaintji.
31 Atsa, penké dintsachuiti. Nu asamtai atum
ii Uuntri Jesukristu enentdimtakrumin wi shiir
enentaimtajrume. Tura wisha tuke tsawantin
ti itiurchat pujakun jdkatniua dintsan pujajai.
32 Jakamunmaya nantakchatniuitkiuinkia wi
antranak kajen shuarjai Ipisiunam madaniakuitjai.
Maa, uunt yawdaa dinis kajen armai. Wats,
Nunisaitkiuinkia antsu “yurumdr nampektai,
kashin jakashtatjik” titiai nuikia.

33 Anannawairap. “Pénkeraitiatam yajauch
shuarjai  tsaninkia  wekakmeka yajauch

mAaatrattame” tiniu diniawai. 34 Tunda ikiuakrum
pénker wekasatin shiir enentdimpratarum. Iis,

shuar Yusan nékainiachu tuke awai. Atumin
natsaaruk tusan tajarme.

Iniantkimiu ayash dtatna nu

35 Shuarsha inintruschaimpiash ¢jdkarusha

itiurak nantakiarat. Nantakiarsha wari
ayashniak takusarat? 36 Enentdimtsuk inintrawai.

Jinkiai araamsha jaka dintsan amuatsuk. Turayat
tsapaatsuk. 37 Tsapaitniurisha araatsme antsu
trikiu jinkiaichisha chikich araka jinkiaichirisha
araame. 38 Nuyda tsapaakuisha Yus wakerana
Nunisan ni tsapaitniurincha sdawai. Tura ankant
ankant tsapaitniurinkia susaiti. 39 Nunisan ashi
ayash métekcha diniawai. Aentsnaka niishaaiti.
Kuntinniasha niishaaiti. Nanamtinniasha
namaknasha niishda diniawai. 40 Nayaimpiniam
yaa {runui tura ju nunkanam irunna nujai nushda
limtin diniawai. Nayaimpinmayasha nunkayasha
shiirmari nushaiti. 41 Etsd wincharisha
nantunusha ydanusha mash nushaaiti. Nuamtak
yaaksha chikicha wincharinkia chikichnajainkia
nushaaiti. 42 Nuniskete jaka nantaktincha.
Kaurtinnium iwiarsam jakashtinnium nantaawai.
43 Antra nu iwiarnawai, shiira nu nantaawai.
Kakarmachua nu iwiarnawai, kakarma
nu nantaawai. 44 Juya ayash iwiarnawai,
nayaimpinmaya ayash nantaawai. Juya ayash
atsuk. Nunisan nayaimpinmaya ayashsha awai.
45 Yus-Papinium nuni darmaiti:

“Emka aishman ni naari Atan, aents ajas iwiaaku
ajasmiayi.” Tu darmaiti.

Ukunmanka, yamaram Atanka daintsan, Kristu,
wakan asa, ashi dentsun nekas iwiaaku atinian
susamniaiti. 46 Nayaimpinmaya ayashkia
émkachuiti antsu juya ayash émkaiti tura nuya
nayaimpinmaya nu. 47 Emka dishman nunkajai
najanamu asa nunkayaiti. Ukunmaya dishmansha
ii Uuntri Kristu asa nayaimpinmayaiti. 48 Atanka
dintsan ainia nusha juya ayashtin diniawai.
Kristu dintsan ainia nusha nayaimpinmaya
ayashtin diniawai. 49 Yamai juyd diniakur ukunam
nayaimpinmaya ayashtin ajastatji.

50 Juna tdjarme, yatsuru. Ayash numpentin
asa nayaimpiniam, Yus akupeana nuj,
wayachminiaiti. Iis, Kautainkia Kaurchatniunam
wayachminiaiti. 51 Yaunchu uukma nu yamai
nekaatarum. Ashi jadkashtatji, tUmaitiatar ashi
yapajnidttaji. 52 Tura pusar’ muittsarnin ti
warik yapajniattaji. Tura ashi amuukai tusa
umpuartatui. NuU umpuamunmasha Yus-shuar
jdkaru ainia nu atak jdkashtinian nantakiartatui.
Iisha nuin yapajnidttaji. 53-54 Ju kautainkia yamai
jakatniuitiat kdurchamnia ajastiniaiti. Turasha
jakachmin atatui. Nu tdrunamtaisha Yus-Papinium
aarma uminkiattawai:

“Jakatniun Yus nupetak amukuiti. 55 ;ltiur jakatjik
yamaikia. Jakatniusha itiur nupettamkan
mantamataj?” Tu darmaiti.

56 Yaunchu Yus akupkamu tiniu asamtai shuar

tunda tura jdkatniuiti. 57 Yamdi antsu ii Uun-

tri Jesukristu tiramujai jdkatniunka Yus nupetkaiti.

Tura incha nujai uwempratniun amaakui shiir
yuminkiaji.

58 Nu asamtai, aneamu yatsuru, kakaram ajas-
rum yawetsuk nankaamas Yusa takatri takas-
tarum. Ii Uuntri Kristujai tsaninkia takaarum
nuka penké antrachuiti. Nu paant nékarme.

16

Yusa kuitri irurtin

1 Yusa kuitri irurtinkia, Yus-shuaran Karasea
nunkanam timiaj nunisnak atumniasha tajarme.
2 Ashi tumintin, Yus stUramna dintsam akankam
ikiusta. Nujainkia wi jeattaj nui yaunchu
akankamu mash irurmin 4tatui. 3 Nui jeancha
dtum anaiyarmena nu shuaran papijiai
Jerusarénnum akupkattajai. Tura atumi
kuitrumin aisha ii yachin susartatui. 4 Wisha
Wéminiaitkiuinkia wijiai wéartatui.

Papru irastatna nui

5> Wi Masettnia nunkanam wétiniaitjai tura nuya
Kurintiunam jeattajai. 6 Nuisha untsuri tsawant
pujuschatjash. Ishichik nantusha wéchamnianum
pujuschatjash. Tura wi atak wéakui atumsha
yaintkiarum shiir akuptukchattarpash. 7 Aya warik
nankaamaktinian nakitiajai. Antsu Yus waker-
akuinkia untsuri tsawant atumjai pujustaj tajai.
8 Tura juin Ipisiunam pintikustis nampernum pu-
justatjai. 9 Juinkia Yusa takatri ti shiir takastin
awai. Tura untsuri shuar wi takaamun nakitiaini-
awai.

10Timiutéu nui jeamtainkia, shiir awajsatarum;
sapijmiakain. Niisha wijiai métek Yusa takatrin

takaawiti. 11 Nu asamtai nakitrairap. Antsu
yainkrum wini shiir akupkatarum. Chikich
yachijiai tati tusan ndkajai.

12 Apurusnasha chikich yachijiai wini firmasarti
tusan ti seamjai tura penkesha nakiarmai. Kame
nii ankant aku nui winishtimpiash.

Aujmamsamu
_ 13 Aneara tariarum Yus nekas enentdimtustarum.
Aishmanchakaitrum, kakaram ajastarum.

14 Anenkartamujai mash turatarum.

15 Ayu, yatsuru. Estepanasa shuari ashi emka
Akaya nunkanam Yus-shuar ajasarman nékarme.
Niisha Yus-shuaran yaintajtsar tuke takainiawai.
16 Niisha tura ashi niijiai métek ydainkiar
takainia nu shuar seatmana nu tuke tdratarum.
17 Estepanassha  Jurtundtusha  Akaikiusha
atumiiya tdarmatai shiir waraajai. Atum yaja
pujakrum tujintiarmena nuna tdrawarmai.
18 Niisha winia shiir enentdimtikrurarai. NuUnisan
shiir enentdimtikramprattarme. Nuni aents tuke
shiir enentdimtustiniaiti.

19 Asia nunkanmaya Yus-shuar
amikmadatmainiawai. Akirasha ni nuwe
Prisirajaisha ashi Yus-shuar ni jeen Yus-
Chichaman irunturarusha Jesusa naariin
amikmaatmainiawai. 20 Ashi 1ii yachisha
amikmaatmainiawai. Nuadmtaksha  shiir
awajnaisrum amikmadaniatarum.

21 Wi Papru asan juchiniak winia uwejrujai
daran amikmaajrume.

22 Ii  Uuntri Jesukristun  aneachuka
yajauchiniam yuminkramu ati. “Ii Uuntri, wari
tata.”

23 I  Uuntri Jesukristu yainmakarti.
24 Jesukristunu asakrumin atumin ashi ti
aneajrume. Nu ati.

